
 

Äntwert vun der Familljen- an Integratiounsministesch op d’parlamentaresch Fro n° 7229 
vum Här Deputéierte Sven Clement iwwert d’ Offices sociaux. 

 

1) 

All Dossier deen engem Conseil d’Administration vun engem Office Social ënnerbreet gëtt, besteet aus 
enger Demande fir eng oder méi Prestatiounen. All Prestatioun gëtt eenzel vum Conseil 
d’Administration bewäert. 

Vum 1. Januar 2017 op den 31. Oktober 2022 goufen 5.515 eenzel Prestatioune vun den Offices 
Sociaux refuséiert. 

De Motiv vum Refus kann, mee muss awer net am informatesche Programm vun den Offices Sociaux 
agedroe ginn. Dofir ass et net méiglech eng detailléiert Analyse vun de 5.515 Refus‘en ze maachen, 
déi een awer generell a folgend Kategorien opdeele kann :  

• Den Demandeur huet genuch Revenu; 

• Den Dossier ass net komplett; 

• Et gi weider Informatioune vum Demandeur gefrot; 

• E Manktem oder Refus vu Collaboratioun; 

• Et feelt un Transparenz an den Informatiounen; 

• D’sozial Rechter goufen nach net all geltend gemaach; 

• Bei der Demande handelt et sech net ëm ee « besoin primaire »; 

• Den Office social ass net méi zoustänneg well den Demandeur an eng aner Gemeng geplënnert 
ass; 

• Den Demandeur huet refuséiert en Scholdschäin z’ënnerschreiwen; 

• D‘Demande ass hifälleg. 

 

2) 

Déi gefroten Donnée gëtt esou net am informatesche Programm vum SIGI erhuewen. D’Recherchen 
hunn awer erginn datt iwwer déi lescht 5 Joer, 179 Refus’en ausgeschwat goufen, well den Dossier 
net komplett war. 

 

3) + 4) + 5) 

De Familljeministère verfüügt net iwwer déi gefroten Donnéeën. 

Lëtzebuerg, den 20.12.2022 

D' Ministesch fir Famill- an Integratioun 

 

(s.) Corinne Cahen 

